
SUG‘URTA TASHKILOTLARIDA 
HISOB SIYOSATINI ISHLAB 
CHIQISHNING AHAMIYATI

ORCID: 0000-0002-6325-1400

Abduraimova Maftunaxon Axmatovna
PhD, Toshkent davlat iqtisodiyot universiteti, “Audit” kafedrasi dotsenti

Annotatsiya: Ushbu maqolada sug‘urta tashkilotlarida hisob siyosatini ishlab chiqishning ahamiyati yoritib berilgan. 
Sug‘urta tashkilotlarida hisob siyosatini ishlab chiqishning ahamiyatiga olimlar mushohadasi asosida aniqlik kiritilgan. 
Hisob siyosatini ishlab chiqish va samarali amal qilishi uchun amaliy tavsiyalar hamda xulosalar shakllantirilgan.

Kalit so‘zlar: hisob siyosati, to‘lov layoqati, moliyaviy mustaqillik, hujjatlar aylanmasi, korporativ boshqaruv, analitik va 
sintetik hisob, ish sifati, biznes-reja, buxgalteriya registrlari.
Abstract: This article highlights the importance of the development of accounting policy in insurance organizations. The 
importance of accounting policy development in insurance organizations is further enriched based on the observation of 
scientists. Practical recommendations and conclusions have been formulated for the development and effective imple-
mentation of the accounting policy.

Key words: Accounting policy, solvency, financial independence, document circulation, corporate management, analytical 
and synthetic accounting, work quality, business plan, accounting registers.
Аннотация: В данной статье описано важность разработки учетной политики в страховых организациях. Важность 
разработки учетной политики в страховых организациях дополнительно уточнена на основе наблюдений ученых. 
Сформулированы практические рекомендации и выводы для разработки и эффективной реализации учетной 
политики.

Ключевые слова: учетная политика, платежеспособность, финансовая независимость, документооборот, корпо-
ративное управление, аналитический и синтетический учет, качество работы, бизнес-план, регистры бухгалтер-
ского учета.

Bugungi kunda sug‘urta tashkilotlarida hisob siyosatini ishlab chiqish va uning metodologik asoslarini tako-
millashtirish dolzarb masala bo‘lib kelmoqda. Sug‘urta tashkilotlarida hisob siyosatini ishlab chiqish faoliyat 
uzluksizligini ta’minlash, mijozlar oldidagi majburiyatlarni bajarish, moliyaviy rentabellikni oshirish, to‘lov layo-
qatini baholash, moliyaviy mustaqillikni mustahkamlashda muhim ahamiyat kasb etadi. Sug‘urta tashkilotlarida 
hisob siyosatining qanday shakllanganligiga qarab, faoliyatning qay darajada zamonaviy ko‘rinishda aks etishi 
va ishlash mexanizmini ham bilish mumkin bo‘ladi.

Hisob siyosati barcha tashkilotlarda buxgalteriya hisobini yuritish va tarmoqning xususiyatidan kelib chiqib, 
uning qoidalarini belgilab beradigan muhim hujjat hisoblanadi.

Sug‘urta tashkilotlarida hisob siyosati deganda, tashkilot rahbari tomonidan buxgalteriya hisobini yuritish, 
moliyaviy hisobotlarni rasmiylashtirish va to‘ldirish, analitik va sintetik hisob yozuvlarini yuritish, moliyaviy hisobot 
tuzish, ichki hujjatlar aylanmasini tashkil qilish, xarajatlarni hisobga olish uchun qabul qiladigan usullarning 
yig‘indisini o‘z ichiga oladi.

“Hisob siyosati va moliyaviy hisobot” nomli 1-son BHMSga ko‘ra, “buxgalteriya hisobini guruhlarga ajratish 
va xo‘jalik faoliyati faktlariga baho berish, aktivlar qiymatini to‘lash, hujjatlar aylanmasini, mol-mulkni ro‘y
xatga olishni tashkil etish usullari, buxgalteriya hisobida hisobotlarni qo‘llanish usullari, hisob registrlari tizimi, 
axborotlarni ishlab chiqish va o‘zga tegishli usullar, uslubiyatlar buxgalteriya hisobini yuritish usullariga kiradi” [1].

Sug‘urta tashkilotlarida hisob siyosatining ahamiyati soha xususiyatini ochib berish va operatsiyalarni bux-
galteriya hujjatlarida aks ettirishdan iboratdir. Sug‘urta tashkilotlarida hisob siyosati qoidalariga rioya etish, 
avvalo, korporativ boshqaruvni tashkil qilish va samarali olib borish uchun muhim vosita sifatida namoyon 
bo‘ladi.

Ta’kidlash joizki, hisob siyosatini ishlab chiqish nafaqat qonun hujjatlarining talabi, shuningdek, tashkilot 
xarajatlarini, foyda olish ko‘rsatkichlarini tartibga solish dastagi ham hisoblanadi. Hisob siyosatini ishlab chi

hisob siyosati ikkinchi bir tashkilot hisob siyosatiga o‘xshamaydi, ya’ni, tadbirkorlik faoliyatining har xil turlari 
uchun hisob siyosatining bir xil usullari mos kelmaydi.

Sug‘urta tashkiloti rahbari moliyaviy hisobotdan foydalanuvchilar uchun eng foydali axborot beradigan 
hisob siyosatini ishlab chiqish chog‘ida o‘z qarorlaridan foydalanishga haqlidir. Bunda qabul qilingan qarorlar 
amaldagi qonun hujjatlariga zid bo‘lmasligi kerak. Sug‘urta tashkilotlarida hisob siyosati tashkilotning buxgal-
teriya hisobini yuritish va tartibga solish kabi xususiyatlarini o‘z ichiga olgan ichki hujjati hisoblanadi.

8-BHXSga ko‘ra, “hisob ciyosati – bu tadbirkorlik subyekti tomonidan moliyaviy hisobotlarni tayyorlashda 
va taqdim etishda qo‘llaniladigan muayyan tamoyillar, usullar, odatlar, qoidalar va amaliyotlardir. Hisob siyo-
satidagi o‘zgarishni va hisoblab chiqilgan bahodagi o‘zgarish natijasini istiqbolli qo‘llash – bu, mos ravishda:

a)	 hisob siyosati o‘zgargan sanadan keyin sodir bo‘ladigan operatsiyalar, boshqa hodisalar va sharoitlarga 
nisbatan yangi hisob siyosatini qo‘llashdir;

b)	 hisoblab chiqilgan bahodagi o‘zgarishning ta’sirini ushbu baholash ta’sir qilgan joriy va kelgusi davr-
larda tan olish ekani keltirilgan.

Bundan tashqari, hisob siyosatidagi o‘zgarishlar faqat quyidagi hollarda o‘zgartirishi kerakligi keltirilgan:
a)	 agar o‘zgartirish MHXS tomonidan talab etilsa;
b)	 agar o‘zgartirishning natijasida moliyaviy hisobotlarda tadbirkorlik subyektining moliyaviy holatiga, moli-

yaviy natijalariga yoki pul oqimlariga operatsiyalarning, boshqa hodisalarning va sharoitlarning ta’siri 
to‘g‘risida ishonchli va o‘rinliroq ma’lumotlar aks ettirilsa, amalga oshirilishi mumkin.

Hisob siyosatidagi o‘zgarishning taqdim qilingan bir yoki undan ortiq oldingi davrlar uchun qiyosiy ma’lu-
motga nisbatan biror-bir davrga tegishli bo‘lgan ta’sirini aniqlashning amaliy imkoni mavjud bo‘lmaganida, tad-
birkorlik subyekti yangi hisob siyosatini retrospektiv qo‘llashning amaliy imkoni mavjud bo‘lgan davrlardan eng 
birinchi davri (bu joriy davr ham bo‘lishi mumkin), boshiga bo‘lgan aktivlar va majburiyatlarning balans qiy-
matiga nisbatan qo‘llashi kerak hamda ushbu davrdagi kapitalning ta’sir qilingan har qanday tarkibiy qismining 
boshlang‘ich qoldig‘iga tegishli tuzatish kiritishi lozim” [2].

Hisob siyosatini shakllantirish tashkilotning tashkiliy tuzilmasidan, biznes turidan kelib chiqqan holda, 
faoliyat xususiyatlarini inobatga olib tuzilishi kerak. Ta’kidlash kerakki, hisob siyosati barcha tashkilotlarda bir-
biridan farq qilgan holda tuziladi. Hattoki, bir xil ishlab chiqarish va xizmat ko‘rsatish sohasi bo‘lsa ham, farqla-
nishi mumkin.

Hisob siyosati bo‘yicha ko‘pgina ilmiy izlanishlar olib borilgan va olimlar o‘z qarashlarini ta’kidlab o‘tgan.
Xususan, Ye. S. Gridnevning fikricha, hisob siyosati – “bu korxona tomonidan biznes sharoitlariga mos 

keladigan buxgalteriya hisobi usullari majmuidir, ya’ni korxonaning iqtisodiy faoliyati axborotlarini birlamchi 
kuzatish, xarajatlarni taqsimlash, joriy operatsiyalarni aks ettirish va yakuniy umumlashtirish tartibini belgilay-
digan buxgalteriya usullari yig‘indisidir” [3].

Z. Z. Safina, Yu.Ya. Raxmatullin ta’kidlashicha, “tashkilotning hisob siyosati soddalashtirilgan tizimdan 
foydalangan holda buxgalteriya hisobini yuritish va tashkilotning ishchi schotlar rejasi hamda buxgalteriya ishini 
tartibga soladigan umumiy tamoyillar yig‘indisidir” [4].

Turkiyalik iqtisodchi olimlar fikricha, “hisob siyosati moliyaviy hisobotlarni tayyorlash va taqdim etishda 
korxona tomonidan qo‘llaniladigan prinsiplar, asoslar, qoidalar va amaliyotlar yig‘indisi hisoblanadi, ular aktivlar, 
majburiyatlar, daromadlar va xarajatlarni baholash hamda hisobga olish bilan bog‘liq usullardan iborat” [5].

V. V. Semenixin tomonidan olib borilgan tadqiqotda, “hisob siyosati tashkilotning barcha to‘laydigan soliqlari 
va imtiyozlari aks ettirilgan buxgalteriya usullari ekanligi, hamda, shunga muvofiq soliqlarni undirish talabi mam-
lakat qonunchiligidan kelib chiqqan holda belgilanishi kerak” [6] ta’kidlab o‘tilgan.

A. Z. Avlokulov tomonidan olib borilgan tadqiqotda hisob siyosati auditiga to‘xtalib o‘tilgan: “Hisob siyosati 
auditning dastlabki va eng katta hajmli obyektlaridan biri bo‘lganligi sababli auditorlik tekshiruvlarida ko‘plab 
audit amallarini qo‘llash zarur. Tekshiruv jarayonida auditor tomonidan qo‘llaniladigan usullar va amallar tek-
shirilayotgan xo‘jalik yurituvchi subyekt rahbariyati bilan kelishilishi shart. Mazkur usullar va amallarni qo‘llash 
hisob siyosatining izchilligi va qonuniyligiga haqqoniy baho berishda xizmat qilishi lozim. Hisob siyosati auditida 
xalqaro standartlarda belgilangan usullar va amallarning qo‘llanilishi xo‘jalik yurituvchi subyekt faoliyati natijala-
rini odilona baholash imkoniyatini yaratadi va audit ishi sifatining oshishiga xizmat qiladi” [7].

O. Yu. Bubnovaning keltirishicha, “hisob siyosati tashkilotning ichki hujjati bo‘lib, buxgalteriya hisobi va soliq 
hisobini yuritish qoidalarini belgilaydi. “Korxonaning hisob siyosati” atamasi 1980-yillarning oxirida qo‘llanila 
boshlangan bo‘lib, quyidagi buxgalteriya hisobi usullarini o‘z ichiga oladi:

●	 iqtisodiy faoliyat faktlarini guruhlash va baholash;
●	 aktivlar qiymatini so‘ndirish;
●	 hujjatlar aylanishini tashkil etish;
●	 inventarizatsiyani o‘tkazish;
●	 buxgalteriya hisobini yuritish;
●	 buxgalteriya registrlarini tashkil etish;
●	 axborotni qayta ishlash” [8].

Kuban davlat agrar universiteti professor-o‘qituvchilari A. A. Adamenko, S. X. Berlina va X.Sh. Xuako hisob 
siyosati borasida tadqiqotlar olib borib, quyidagi xulosalarga kelishgan: “hisob siyosati kompaniyani boshqarish 
vositasidir” [9].

A. V. Suvorovning ta’kidlashicha, “hisob siyosati buxgalteriya hisobi yozuvlarini yuritish va baholashni, shu
ningdek, moliyaviy hisobotning xalqaro standartlari talab qiladigan barcha eslatmalar va operatsiyalarni hisobga 
olgan holda moliyaviy hisobotlarni muhim, tushunarli va ishonchli ma’lumotlar asosida tayyorlashni belgilaydi. 
Hisob siyosati hisobot shakllarining mazmuni va tuzilishini, shuningdek, ularni taqdim etish tartibini ham belgi-
laydi. Hisob siyosatini shakllantirish, mulkchilik shaklidan qat’i nazar, barcha tashkilotlarda yuritilishi zarurdir” [10].

PhD Z. Zufarova aynan hisob siyosati borasida tadqiqotlar olib borib, mazkur hujjatning mazmun-mohiyatini 
quyidagicha yoritgan: “xo‘jalik yurituvchi subyektlar tomonidan tashqi foydalanuvchilar uchun taqdim etiladigan 
moliyaviy hisobot axborotlarining sifati mazkur subyektlar tomonidan ishlab chiqilgan hisob siyosatiga bevosita 
bog‘liqdir. Hisob siyosati aktivlar, xususiy kapital, majburiyatlar, daromad va xarajatlarning moliyaviy hisobotda 
to‘g‘ri va normativ-huquqiy hujjatlar talablari asosida shakllanishini belgilab beruvchi hujjat hisoblanadi” [11].

I. P. Shkarevaning fikricha, “tashkilotning hisob siyosati tashkil qilingan oydan keyingi oyning birinchi 
sanasidan qo‘llanilishi kerak, tashkilot vaqti-vaqti bilan hisob siyosatiga o‘zgartirish va qo‘shimchalar kiritishi 
zarur, bu albatta, MHXS asosida amalga oshirilishi, hisob siyosatidagi o‘zgarishlarni ikkita yondashuv asosida 
hisobga olish, ya’ni, retrospektiv yoki istiqbolli qo‘llash kerak” [12].

PhD B. N. Sayfutdinov esa o‘z tadqiqotida “hisob siyosati har qanday xo‘jalik yurituvchi subyektning hisobot 
davrida buxgalteriya hisobi ishlarini yuritishda qo‘llaniladigan qoidalar, usullar va talablar majmuasini o‘z ichiga 
mujassam etadi. Hisob siyosatining oqilona va izchil tuzilishi moliyaviy hisobot axborotlarining ishonchliligi va 
shaffofliligi oshishiga xizmat qiladi” [13], degan xulosaga kelgan.

Umuman olganda, hisob siyosati tashkilotda qo‘llaniladigan buxgalteriya hisobini yuritish qoidalari, tashki-
lotning xususiyatlari va barcha maqsadlarini ifodalaydigan qarashlar to‘plami hisoblanadi. Quyidagi 1-rasmda 
sug‘urta tashkilotining hisob siyosatini kengroq ochib beramiz:

1-rasm: Sug‘urta tashkilotida hisob siyosatining tarkibiy tuzilishi1

1	 Tadqiqotlar natijasida muallif tomonidan ishlab chiqilgan.

siyosatining uslubiy jihatlari, hisob siyosatining tashkiliy jihatlari, hisob siyosatining texnik jihatlari, boshqa 
jihatlar va ularning tarkibiy qismlaridan iborat.

Sug‘urta tashkilotining hisob siyosati moliyaviy, boshqaruv, soliq hisobi va yuridik jihatlarni ham o‘z ichiga 
qamrab olishi mumkin. Sug‘urta tashkilotida tuzilgan hisob siyosati, albatta, buxgalteriya qonunchiligi va stan-
dart talablariga asoslanishi lozim.

Sug‘urta tashkilotlari tomonidan tanlangan hisob siyosati uning moliyaviy holatini va moliyaviy faoliyatini 
aks ettirishi lozim. Ma’lumki, hisob siyosatini ishlab chiqish bosh buxgalter zimmasiga yuklangan bo‘lib, uni tas-
diqlashni rahbar amalga oshirib, oqilona va sug‘urta tashkilotiga aniq maqsadga erishish imkoniyatini yaratishi 
kerak. Shundan kelib chiqqan holda, ta’kidlash lozimki, hisob siyosati sug‘urta tashkilotlari daromad va xara-
jatlarini boshqarish, strategiyasini belgilash, samarali ichki nazorat tizimini ishlab chiqish, kadrlar masalasini 
tartibga solish va vakolat lavozimlarini ishlab chiqish, yuzaga kelishi mumkin bo‘lgan har xil nizolarni bartaraf 
qilishda amaliy tavsiyalar bo‘lib xizmat qilishi shart.

Sug‘urta tashkilotlarida shakllantirilgan hisob siyosatining asosiy maqsadi va vazifasi, avvalo, faoliyatni 
tashkil etish hamda buxgalteriya hisobi yuritish usullarini to‘g‘ri tanlash va hujjatlar aylanishini tezkorligini 
ta’minlashdan iboratdir.

Sug‘urta tashkilotlarida hisob siyosatini shakllantirish sug‘urta faoliyatining o‘ziga xos xususiyatlaridan 
kelib chiqqan holda, uning tashkiliy tuzilmasiga, faoliyat turiga, tashkilotning moliya strategiyasiga, raqamlash
tirish holatiga, moddiy-texnik bazasiga, va albatta, kadrlarning malakaviy talabiga ham bog‘liq bo‘ladi.

Sug‘urta tashkilotida buxgalteriya hisobi ishlarini samarali tashkil qilish va standart talablarini bajarishda 
hisob siyosatining o‘rni beqiyosdir. Chunki samarali ishlab chiqilgan hisob siyosati axborotlarning ishonchliligini 
ta’minlashga va xarajatlarni to‘g‘ri yo‘naltirib, majburiyatlarni to‘g‘ri taqsimlash hamda aktivlaridan oqilona foy-
dalanish vazifasini bajarishga xizmat qiladi. Samarali hisob siyosati, avvalo, sug‘urta tashkilotida katta axborot 
bazalarini va elektron hujjatlar aylanmasini tashkil qilish, ishlab chiqilgan strategiyani optimal bajarish orqali 
yuqori natijalarga erishish, xalqaro standartlar talablaridan unumli foydalanish va ushbu yo‘ldagi harakatlarni 
o‘z ichiga qamrab oladi.

Fikrimizcha, hisob siyosatini ishlab chiqishni quyidagi ketma-ketlik asosida amalga oshirish maqsadga 
muvofiq hisoblanadi.

2-rasm: Sug‘urta tashkilotida hisob siyosatini ishlab chiqish bosqichlari2

Mazkur rasm ma’lumotlari sug‘urta tashkilotlarida samarali hisob siyosatini tuzish uchun foydali bo‘ladi, 
deb hisoblaymiz.

2	 Tadqiqotlar natijasida muallif tomonidan ishlab chiqilgan.

Yuqorida keltirilgan fikr va mulohazalardan kelib chiqqan holda quyidagi xulosa va takliflar shakllantirildi:

■	 hozirgi kunda barcha tashkilotlarda hisob siyosatini tuzishning ahamiyati yuqori bo‘lishi bilan bir qatorda, 
u faoliyat strategiyasini belgilab beruvchi va biznes-rejani tuzishning optimal yechimi hisoblanadi. Biroq 
shunday bo‘lishiga qaramasdan, hisob siyosati nomigagina tuzilib, shaklan mavjud, degan qabilida ish 
olib borilmoqda. Taklif sifatida aytishimiz mumkinki, hisob siyosatini ishlab chiqishda har bir tashkilot 
o‘zining strategiyasidan kelib chiqishi va belgilangan bandlari asosida faoliyat yuritishi zarur;

■	 sug‘urta tashkilotlarida hisob siyosati boshqaruv hisobi sohasida ko‘p sonli muqobil variantlarni o‘z 
ichiga oladi. Masalan, tannarxni kalkulyatsiya qilish, tovar-moddiy zaxiralarni baholash usullarini belgi-
lash, majburiyatlarni muddatida bajarish, aktivlardan samarali foydalanish va boshqalar. Shundan kelib 
chiqib ta’kidlash joizki, hisob siyosatining o‘rni yuqori va uning talablarini bajarish sug‘urta tashkilot-
lariga faqatgina iqtisodiy samara olib kelishi mumkin;

■	 hozirgi kunda mamlakatimizda xalqaro standartlarni qo‘llash jadal olib borilayotgan bir sharoitda, 1-son 
BHMS talablarini xalqaro standartlarga moslashtirish maqsadga muvofiq bo‘lar edi;

■	 sug‘urta tashkilotlarida hisob siyosatini tuzish orqali ularning soliq munosabatlarini ham tartibga solish 
mumkin bo‘ladi. Bu hisob siyosatida soliqlarni hisoblash va to‘lash tartibi bilan bog‘liq bo‘lgan masa
lalarni ochib beradi, shuningdek, sug‘urta tashkilotining barcha majburiyatlar bajariladi, soliqqa torti-
ladigan bazaning to‘g‘ri shakllantirish va soliqlarni o‘z vaqtida to‘lashga imkon beradi;

■	 sug‘urta tashkiloti hisob siyosati moliya-xo‘jalik faoliyatini tahlil qilish, biznes-rejalar tayyorlash, bosh-
qaruv faoliyatiga oid maslahat berish buxgalteriya hisobini yuritishni raqamlashtirish va moliyaviy 
axborotlarning xavfsizligini ta’minlash ham aynan hisob siyosati vazifalariga kiradi.

Umuman olganda, hisob siyosati sug‘urta tashkilotining butun buxgalteriya hisob tizimini tashkil etib, sama-
rali boshqaruv qarorlarini qabul qilish maqsadida, ma’lumotlarni yig‘ish vositalaridan biri hisoblanadi hamda 
maksimal foydaga erishish va samarali xizmat ko‘rsatish uchun ma’lumotlardan keng foydalanish imkonini 
beradi.

Foydalanilgan adabiyotlar ro‘yxati:
1.	 “Hisob siyosati va moliyaviy hisobot” nomli 1-son BHMS. www.lex.uz
2.	 “Hisob siyosati, hisoblab chiqilgan baholardagi o‘zgarishlar va xatolar” nomli 8-son BHXS. www.ifac.org
3.	 Гриднев Е.С. Организация и ведение учетной политики на предприятии. //Экономические науки. №4, 2017г.
4.	 Сафина З.З., Рахматуллин Ю.Я. Оптимизация содержания учётной политики организации. //Экономические 

науки. 2014. ВЫПУСК №6 (50)
5.	 Oğuzhan BAHADIR, Büke TOLGA. Accounting policy options under IFRS: evidence from Turkey. //Accounting and 

Management Information Systems. Volume 12, No. 3, 2013. Pp. 388–404. 
6.	 Семенихин В.В. Налог на имущество организаций и учетная политика. //Налогообложение. 23 (287) – 2011.
7.	 Avlokulov A.Z. Hisob siyosati auditini takomillashtirish yo‘nalishlari. //Aktuar moliya va buxgalteriya hisobi ilmiy jurnali, 

2024 4(02), 12-17 b.
8.	 Бубнова О.Ю. Правовое обеспечение учетной политики организации. //Экономика и право. № 9 (118) сентябрь 

2016.
9.	 Адаменко А.А., Берлина С.Х., Хуако Х.Ш. Совершенствование учетной политики организации. //Вестник 

Академии знаний №14(3) 2015. Стр. 4-8. 
10.	 Суворов А.В. Учетная политика кредитной организации и МСФО. Кредитные организации. //Международный 

бухгалтерский учет. 11 (107) – 2007.
11.	 Zufarova Z.R. Hisob siyosati auditini takomillashtirish. Iqtisodiyot fanlari bo‘yicha falsafa doktori (Doctor of Philosophy) 

dissertatsiyasi avtoreferati. Toshkent: 2023 y. 56 b. 
12.	 Шкарева И.П. Учетная политика организации и последствия ее изменения. //На пути к международным 

стандартам 30 (276) – 2013.
13.	 Sayfutdinov B.N. Aksiyadorlik jamiyatlarida moliyaviy hisobotni tuzish va auditini takomillashtirish. Iqtisodiyot fanlari 

bo‘yicha falsafa doktori (Doctor of Philosophy) dissertatsiyasi avtoreferati. Toshkent: 2023 y. 56 b.



979https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 4

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

Litsenziya raqami: №046523. PNFL:  30407832680027


